Драги ученици,
Ова ви е последната задача за оваа учебна година. Домашната задача испратете ја на следниот e-mail: endzekova@gmail.com најдоцна до 5. 06. 2020 година (петок). Имено, домашната задача можете да ја изработите на самиот документ без да ја препишувате во тетратка. Ве замолувам при испраќањето на задачите почитувајте го предвидениот рок.
 Поздрав,
проф. Соња Енџекова – Сопотска


ВЕЖБИ ЗА СЛОЖЕНИ РЕЧЕНИЦИ

1. Состави по една реченица со секој од сврзниците на независносложените и зависносложените реченици.
_________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

2. Од зададените две прости реченици обиди се да направиш што повеќе независносложени и зависносложени реченици употребувајќи различни сврзници. Откако ќе ја составиш сложената реченица – напиши каква е (составна независносложена, причинска, последична зависносложена реченица…).
Болен сум. 
Цела недела не одам в училиште.
Вчера учев.
 	Ќе ја поправам оценката.

3. Следните реченици подели ги на дел-реченици, определи го видот       според употребените сврзници:
а) Денес ќе одам кај неа, а утре ќе дојдам кај тебе.
б) Кога заврна, на улиците немаше веќе луѓе.
в) Тој има толку чевли што нови не му се потребни.
г) Ако останеш, ќе направиме вечера.
д) Часот што не го одржавме ќе го одржиме утре.
ѓ) Бевме кај Зоки и јадевме компирчиња.
е) Застани да ти кажам нешто.
ж) Му кажав дека ми е лошо, но тој продолжи да пуши во собата.

4. Издвој ги временските зависносложени дел-реченици и временските сврзници:
Утре ќе биде сончево. Кога ќе станеме, ќе ги земеме велосипедите и ќе одиме на излет. Штом ќе дојдат сите, ќе тргнеме. Дури да стигнеме ќе фати пладне.

 5. Издвој ги исказните зависносложени дел-реченици и сврзниците кои се употребени:
Рекоа дека утре ќе биде сончево. Сите се радуваме што ќе одиме на излет. Се договоривме да одиме со велосипеди. Се надеваме дека ќе си поминеме убаво.

  6. Определи го видот на следните реченици:
            а) Излегов да купам чевли.
            б) Да имав пари, ќе си купев чевли.
            в) Треба да купам чевли.
[bookmark: _GoBack]7. Од следните две прости реченици состави што повеќе сложени   употребувајќи различни сврзници (со негирање на едното дејство состави уште сложени реченици). Напиши го видот на реченицата што си ја составил употребувајќи соодветен сврзник.
            Убава е. Ќе се оженам со неа.

8. Во следниот текст подели ги сложените реченици на дел – реченици и определи го видот на речениците:

Љубовта никогаш не е подобра од оној кој сака. Злобните луѓе љубат злобно, насилните луѓе љубат насилно, слабите луѓе љубат слабо, глупавите луѓе љубат глупаво, но љубовта на слободниот човек никогаш не е безбедна. Нема подарок за љубената, само оној кој љуби ја поседува неговата подарена љубов. Саканата страна е искината, неутрализирана, замрзната во сјајот на внатрешното око на оној кој сака. “
 



